COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  04.10.16
10.1  YMDDIHEURIADAU

Cyng. Owen Gwilym Thomas, Mike Tregenza, John Ellis Williams, Sion Ifor Williams.
10.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Edward Williams, Catrin Edwards, John Ceri Evans, Sian Edwards, Margretta Cartwright, Eryl Jones-Williams.
10.3  CYHOEDDIADAU’R CADEIRYDD

Nid oedd dim cyhoeddiadau.
10.4   COFNODION
 Derbyniwyd cofnodion o gyfarfod  Medi 6ed fel rhai cywir. 

10.5  MATERION YN CODI O’R COFNODION

Item 9.9 (D) adroddodd y Cadeirydd ei fod heb archebu bin ysbwriel newydd i’r parc chwarae newydd eto oherwydd ei fod wedi bod yn ymchwilio am brisiau gan gwahanol gwmniau. Cytunwyd archebu bin ysbwriel ail gylchu a bod y Clerc yn cysylltu gyda Chyngor Gwynedd i ofyn a fyddai’n bosib tynnu cytundeb allan gyda hwy er mwyn gael gwagio y bin hon yn rheolaidd.
10.6  DATGAN DIDDORDEB

Nid oedd neb yn datgan diddordeb ar unrhyw fater.
10.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Medi’r 7ed 10-12 arsylwr cynllunio Eryri, 1.30-5 trwyddedu Dolgellau, 8ed newidiadau gofal Dolgellau, 12ed Cyngor Iechyd Cymunedol Tremadog, 13eg Mynediad De Eryri Bermo, 15ed neuadd bentref Dyffryn, 16eg Fforwm Pobl Hyn Porthmadog, 19eg 1.30-5 Fforwm Ardal Meirionnydd Dolgellau, 7.00 clwb ieuenctid Dyffryn Ardudwy, 7.30-9 grwp adfywio gwesty Cadwgan, 20ed 9.30-1 tai Blaenau Ffestiniog, 2-3.30 grwp mynediad Meirionnydd, 4-5 Ysgol Ardudwy, 21ain 9.30-1 hyfforddiant rhyddid llygredd, 6.30-10 Un Llais Cymru Dolgellau, 22ain ymchwiliad Ysbyty Alltwen, 23ain cyfarfod lleol ynglyn gofal, 27ain craffu addysg/gwasanaeth cymdeithasol Caernarfon.

Fe wnaeth pwyllgor cynllunio Parc Cenedlaethol Eryri ganiatau y cais am kebab fynd allan yn Dyffryn Ardudwy cyn belled a bod yr ymgeisydd yn dod i ddealltwriaeth gyda’r cynllunwyr ynglyn ar beipen ffliw. Fel yr wyf wedi adrodd o’r blaen mae cynlluniau i newid y darpariaeth gofal i gyfarfod angen y cleifion ar Ddeddf Gofal a Llesiant newydd. ‘Rwyf wedi cael addewid bydd ymdrech yn cael ei wneud i ddenu fwy o ofalwyr yn ardal Meirionnydd lle mae prinder. Mae hefyd lwybr gofal newydd a mae pobl lleol yn cymeryd mantais o hyn gyda un gofalwr lleol yn pasio gradd 3 cymhwyster nyrsio. Mae pwyllgor Gwynedd o’r CIC yn pwyso am wasanaethau lleol gwell heb yr angen i deithio ymhell i ysbytai A & E, mae Alltwen yn arwain y ffordd ar hyn. Mae beicwyr a 4 x 4 yn dal i greu problemau i dirfeddianwyr lleol a mae yr heddlu yn nawr yn atafaelu cerbydau a nid yw y lleihad yn staff llwybrau Gwynedd yn helpu. Mae y cyn Swyddog llwybrau i Wynedd, David Coleman, wedi ymddeiol, yn nawr wedi ymuno a Fforwm Mynediad De Eryri. Mi godais y mater o ddim digon o arwyddion i ag oddi wrth y bont newydd yn Talybont a wedi cael addewid bydd arwyddion newydd yn cael eu gosod yn yr ardal ag eto prinder staff yw y broblem. Mae yn nawr grwp bywiog ar pwyllgor y neuadd bentref a mae pwyllgor ar y cyd rhwng y neuadd bentref ar grwp CCTV wedi ei drefnu at 17eg o Dachwedd. Nid yw aelodau o Fforwm Pobl Hyn yn hapus bod y pwyllgorau wedi eu lleihau o 6 i 4 ag yn teimlo bod ddim digon o amser i fynd i drafod problemau yn fanwl. Fe wnaeth Arglwydd Dafydd Elis Thomas a Sian Gwenllian ateb cwestiynau ag fe ddywedodd y ddau mae gofal iechyd a trafnidiaeth gyda cysylltiadau iawn oedd eu blaenoriaethau. Fe gafodd yr aelodau gynlluniau yr iaith gymraeg ag adfywio. Yn Bermo ‘roedd y Cyngor Tref lleol yn actif yn mynd i gymeryd drosodd amryw o weithgareddau gan Gwynedd yn y dyfodol. Mae arweinyddion y Clwb Ieuenctid yn mynd i ymchwilio i’r marciau sydd wedi cael eu gwneud ar lawr y neuadd gan esgidiau. Bydd gam y Grwp Adfywio yn y neuadd bentref ar yr 21ain o Hydref a mae y Cadeirydd Andy Gittins wedi ymddiswyddo.

Mewn cyfarfod CCG yn Mlaenau Ffestiniog mae Llywodraeth Cymru i dorri y gyllid i grwp cyfranogiad tenantiad ag ar yr un pryd agor allan grantiau i denantiad preifat. Mae cyfarfodydd grwp Mynediad Meirionnydd hefyd wedi cael eu torri o 6 i 4 gyda’r broblem yn bodoli o barcio ar y palmentydd a cerbiau disgyn yn cael eu blocio. ‘Roeddwn yn cael argraff da ar staff Ysbyty Alltwen a Cyngor Gwynedd sydd yn edrych ar ol yr henoed gyda blaenoriaeth yn cael ei roi i ddymuniad y client/cleifion. Mae cynlluniau i bwyllgorau addysg ardaloedd i gymeryd y baich o weinyddu oddi ar pennaethiad sydd yn gorfod dysgu, gweinyddu ac arwain eu hysgolion. ‘Roedd canlyniadau arholiadau yn Gwynedd yn dda iawn. ‘Rwyf eisiau llongyfarch trefnwyr o’r gemau peldroed diweddar yn Dyffryn a gododd £2,000 i’r Ambiwlans Awyr. Mae y grwp eisiau offer newydd a awgrymwyd bod eu trefnwyr yn cysylltu gyda’r clwb peldroed ar grwp adfywio neu cynnal digwyddiad i godi arian eu hunain. ‘Rwyf ar gael ar 242758/07796833767 or e.joneswilliams@btinternet.com. Eisiau cofnodi bod rhanwyaf o’r Aelodau ddim yn derbyn bod Alltwen yn ysbyty.
10.8  CEISIADAU CYNLLUNIO 

Ddim wedi dod i law ers y cyfarfod diwethaf.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf.

10.9  MATERION YN CODI  

A  Cynllun Busnes

Adroddwyd bod £15,958.16 wedi cael ei wario ers cychwyn y flwyddyn ariannol newydd a bod hyn yn £563.84 o wariant yn llai na sydd wedi cael ei glustnodi yn y gyllideb am y flwyddyn.
B   Camerau CCTV

Adroddodd y Cyng. Eryl Jones Williams bod cyfarfod wedi ei drefnu rhwng yr uchod a pwyllgor y neuadd bentref ar yr 17eg o Dachwedd.
C  Neuadd Bentref

Cafwyd wybod bod cyfarfod o bwyllgor yr uchod wedi cael ei gynnal ar y 15ed o mis diwethaf a bod gofalwr newydd wedi dechrau sef Mr. Jonathan Ensor. Adroddwyd hefyd bod yr arwydd newydd i’r uchod bron yn barod.

D   Archwilio’r lloches bws, mynwentydd a parciau chwarae
Adroddodd y Cyng. Catrin Edwards ei bod wedi gwneud yr archwiliad uchod ar ran y Cyngor ac adroddodd fel a ganlyn - bod y lloches bws yn Talybont yn iawn, y lloches bws yn y pentref yn iawn ag hefyd y llochesi bws yn Glan Rhos ag Ystumgwern ond ‘roedd pryder bod marciau yn cael eu gadael ar y gwydr ar ol selotape gael ei dynnu gyda posteri, roedd gardd Penybont yn edrych yn daclus iawn, ‘roedd y fynwent gyhoeddus yn iawn ond bod y llwybr angen ei  lanhau. ‘Roedd mynwent Llanddwywe angen ei dacluso ag ‘roedd y gwair yn fler. ‘Roedd mynwent Llanenddwyn yn iawn ‘Roedd yr hen barc chwarae yn iawn ar parc chwarae newydd ond bod pryder bod moch daear wedi gwneud llanast yn y gornel a cytunwyd nid oedd yn hawdd iawn gwneud dim i atal hyn rhag digwydd. Cytunodd y Cyng. Catrin Edwards wneud yr archwiliad eto y mis nesa gyda y Cyng. Sian Edwards yn ei chynorthwyo.

E    Gwefan y Cyngor 
Oherwydd absenoldeb y Cyng. Mike Tregenza nid oedd posib trafod yr uchod.

F    Mynwent Eglwys Llanddwywe 
Adroddodd y Cadeirydd ei fod wedi cyfarfod Pam Odam ar y safle uchod ag ei fod wedi mynd o amgylch y fynwent gyda hi ag ei bod wedi dod i’r amlwg bod y Cyngor wedi bod yn torri y darn anghywir yn y fynwent hon a mae yr ochor arall oedd cyfrifoldeb y Cyngor. Darllenodd y Clerc adroddiad oedd Ms Odam wedi ei baratoi yn dilyn y cyfarfod hwn.

G   Tapestry
Adroddodd y Cyng. Edward Williams ei fod wedi gosod y ddau dapestry hyn i fyny yn ystafell bwyllgor y neuadd a diolchwyd iddo am wneud y gwaith hyn. Ymhellach i’r cyfarfod gyda Mrs Davenport mis diwethaf cytunwyd i gyfranu £500 i’r Ambiwlans Awyr Cymru a rhoi £200 arwahan i Mrs Williams, Tanforhesgan, Ynys am y tapestry. 

H    Sul y Cofio 
Adroddwyd bydd yr uchod yn cael ei gynnal ar y 13eg o Dachwedd a mae y Cadeirydd sydd yn gyfrifol am ei drefnu. Datganwyd bydd rhaid i’r Cadeirydd yn gyntaf gysylltu gyda’r Parch Beth Bailey er mwyn tynnu allan trefn y gwasanaeth, archebu 2 dorchen, cysylltu gyda’r Heddlu, Mr. Trefor Roberts o’r Lleng Prydeinig a ATC Ardudwy. Cytunodd y Clerc i gysylltu gyda Ms Ceri Griffith i ofyn i aelod o Seindorf Arian Harlech ddod i chwarae y corn, cytunwyd bod angen rhoi cyhoeddiadau yn y capeli. Adroddodd y Clerc ei bod wedi methu dod o hyd i daflenni y gwasanaeth ond ei bod wedi anfon neges at y Cyng. Owen Gwilym Thomas i ofyn a oedd y taflenni ganddo.
I    Cynllun Datblygu Lleol Eryri
Adroddodd y Cadeirydd ei fod wedi edrych ar yr uchod ynghyd ar Cyng. Eryl Jones Williams a wedi gwneud rhai sylwadau ag byddant yn cyfarfod a Ms Rebecca Jones o’r Parc Cenedlaethol i drafod rhain.
J    Cyfarfod Un Llais Cymru - Dolgellau 21.9.16
Adroddodd y Cyng. Eryl Jones Williams ei fod wedi mynychu y cyfarfod uchod ar ran y Cyngor ac adroddodd fel a ganlyn - mae Jonathan Cawley, Parc Cenedlaethol Eryri oedd y gwr gwadd a siaradodd ar gytundebau Adran 106 ynglyn a tai fforddiadwy a deiliad lleol. Dywedodd bod apel ynglyn a gwrthod i dynnu yr Adran 106 yn weddol  50-50 gyda’r eiddo mwyaf yn cael ei ganiatau ar apel ar eiddo llai yn cael eu gwrthod. Nid oedd yn cytuno bod trafferthion i gael morgais, a gafodd hyn ei herio gan amryw aelod. Fe wnaeth PCE ddim ond caniatau tai newydd fforddiadwy yw adeiladu, ceisiadau am dai mwy yn cael eu gwrthod ag fe heriodd yr aelodau hyn oherwydd mae perchnogion eiddo mwy oedd creadwyr swyddi a cyfoeth. ROEDD GALW I GYNGHORAU LLEOL I RANNU YMARFERION DA GYDA CYNGHORAU ERAILL. Bydd y tal am ymuno a Un Llais Cymru yn codi 3% y flwyddyn nesa. Gafodd y Cynghorau Cymuned rybudd i wneud yn siwr beth bynnag fyddant yn gymeryd drosodd gan Wynedd ei fod mewn cyflwr da a dylai arian o Wynedd fynd i Gynghorau lleol fydd yn cymeryd drosodd gweithgareddau. Bydd cyfansoddiad newydd yn cael ei agraffu ag ‘roedd heriau i rhai agweddau gan gynnwys dirprwyion ddim yn gallu pleidleisio. ‘Roedd pryder bod y sesiynau hyfforddiant yn cael eu cynnal dros Gogledd Cymru gyda ddim ond 2 yn yr Institiwt Gaernarfon ar y 27ain o Hydref a 24ain o Dachwedd, a un ar y Gyfraith yn Bala ar Mercher y 30ain o Dachwedd am 6.00 yn Henblas. ‘Roedd pryder cyffredinol dros effaith o’r Archwilwyr Allanol ar Gynghorau Cymunedol ag ‘roedd yr Aelodau yn honi bod Clercod rhan amser  a oedd yn gweithio yn gorfod teithio i Landudno i gyfarfod ar Archwilwyr newydd yn ystod y dydd. Enghreifftiau o heriau i gyfrifon a oedd wedi cael eu pasio gan Archwilwyr blaenorol yn ei wneud hi yn anodd i Glercod i ddeallt pam. Cytunwyd oherwydd fyddai hyn yn gallu bod yn fater lle mae Clercod yn ymddiswyddo bod Prif Swyddogion Un Llais Cymru yn ymchwilio. ‘Roedd rhai yn dadlau bod colli Clercod yn arwain i ymuno rhai Cynghorau Cymunedol trwy y drws cefn. Mae siaradwyr gwadd yn y dyfodol i gynnwys Swyddogion o’r Bwrdd Iechyd.

10.10  GOHEBIAETH                       
A    Comisiwn Ffiniau

Wedi derbyn llythyr gan yr uchod ynglyn a arolwg 2018 o Etholaethau Seneddol yng Nghymru ag yn gofyn a oedd gan y Cyngor unrhyw sylwadau ynglyn ar newidiadau hyn. Cytunwyd i wrthwynebu y ffiniau newydd.
B    Clarke Telecom
Wedi derbyn llythyr gan yr uchod yn datgan eu bod wedi dewis safle ar dir The Barnes, Talybont fel lle i osod mast i dderbyn gwell signal o ffon symudol vodafone ynghyd a gwahanol fapiau o leoliadau oedd wedi cael eu cysidro ond ddim yn addas ag yn gofyn a oedd gan y Cyngor unrhyw sylwadau ynglyn a hyn. Cytunwyd cefnogi hyn ag anfon yn nol yn gofyn beth oedd maint yr ardal byddai y mast hwn yn gyfro.

C   Mr. Darrian Ataei
Wedi derbyn e-bost gan yr uchod yn gofyn a fyddai gan y Cyngor ddiddordeb gwerthu gardd Penybont iddynt am eu bod yn byw drws nesa i’r ardd hon. Cytunwyd yn unfrydol i beidio a gwerthu yr ardd hon ac adroddodd y Cyng. Emrys Jones ei fod wedi cychwyn ei chlerio.
D   Parc Cenedlaethol Eryri
Wedi derbyn ateb gan yr uchod ynglyn a cais cynllunio “The Old Women’s Institute Hall” Talybont yn dilyn pryder yr Aelodau bod yr adeiladwr ddim yn cadw i’r cynlluniau ag  yn datgan yn dilyn archwiliad bod uchdwr ar adeilad yn unol a’r cynlluniau ar ganiatad cynllunio NP5/58/572.
E   Cyngor Gwynedd - Adran Priffyrdd

Wedi derbyn ateb ynglyn a materion a godwyd yng nghyfarfod diwethaf y Cyngor ynglyn a bolardiau wedi eu gadael ger bont Talybont ag hefyd bod gordyfiant rhwng y bont ar llwybr troed ag yn datgan bydd yr arolygwr wedi trefnu i godi’r bolardiau a’i cludo’n ol i’r storfa ag hefyd bod trefniant mewn llaw i’r Uned Waith glerio y gordyfiant yn yr wythnosau nesaf. Adroddodd y Cyng. Edward Williams ei fod wedi mynd ar bolardiau o’r safle.
10.11  ADRODDIAD Y TRYSORYDD
Adroddodd y Trysorydd bod £18,230.54 yn y cyfrif rhedegol, £1,319.85 yng nghyfrif y cae chwarae,£7,540.38 yn y cyfrif wrth gefn a £86.55 yng nghyfrif y Cadeirydd.
Anfonebau angen eu talu ers y cyfarfod diwethaf
Cyllid a Thollad               -   £110.20 - treth cyflog y Clerc

Mrs Annwen Hughes     -   £147.00 (cyflog) + £145.04 costau = £292.04

Mr. M. J. Kerr                  -   £400.00 - agor bedd y diweddar Mr. David Eurwyn Williams 
Mr. M. J. Kerr                  -     £80.00 - agor bedd i lwch y diweddar Mr. Emrys Owen

Mr. Gary Martayn    -         £364.00 - torri gwair
Mr. J. Barrott
       -           £60.00 -  gwaredu tyrchod

Mrs Eirlys Williams    -       £200.00 -  archebu gwaith tapestry

Cyng. Eryl Jones Williams    £13.50 -  costau teithio

Derbyniadau ers y cyfarfod diwethaf

Cyllid a Thollad - £323.60 - ad-daliad T.A.W

Ceisiadau am gymorth ariannol

Pwyllgor Neuadd Bentref    £1,500.00
Ambiwlans Awyr  Cymru         £500.00
ATC  Ardudwy                            £200.00
Teulu Ardudwy                          £200.00
Canolfan Hamdden Harlech    £350.00

Mr. Christian Bowater - Dim ar hyn o bryd oherwydd nid yw y Cyngor yn gallu rhoi cymorth ariannol i unigolion a cytunwyd bod y Clerc yn gofyn iddo wneud cais am arian trwy y clwb peldroed lleol a byddai y cais hwn yn cael ei drafod pan fyddai yn cael ei dderbyn a ddim aros tan mis Mawrth.

Adroddodd y Trysorydd bod yr archwiliad allanol wedi cael ei gwblhau ag ei bod wedi derbyn y ffurflen flynyddol yn nol ag aethpwyd drwy y ffurflen hon gyda’r Aelodau ac fe’i cymeradwywyd a’i derbyn hi yn unfrydol gan yr Aelodau. Adroddodd y Trysorydd ymhellach bod rhai materion yn codi o’r archwiliad hwn sef y gyllideb ar broses gyllideb a bod angen monitro rhain yn ystod y flwyddyn a adolygu y gyllideb yn rheolaidd a bod hyn yn cael ei gofnodi yn rheolaidd. Cytunwyd bod y Trysorydd yn cysylltu gyda Mr. John Roberts yr Archwiliwr Mewnol ynglyn ar materion hyn.

Anfonebau wedi eu talu ers y cyfarfod diwethaf

Dim
10.12  UNRHYW FATER ARALL
Datganwyd pryder bod gymaint o geir yn parcio ar hyd ochor y ffordd yn y pentref.
ARWYDDWYD................................................................Cadeirydd
DYDDIAD........................................................................               

